ՏԵՂԵԿԱՆՔ-ՀԻՄՆԱՎՈՐՈՒՄ
«ՀՀ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 23-Ի N191-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը` Հայաստանի Հանրապետության կառավարության 2017 թվականի փետրվարի 23-ի N 191-Ա որոշման 1-ին կետով դադարեցվել է Հայաստանի Հանրապետության ֆինանսների նախարարության և «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների միջև կնքված ենթավարկային համաձայնագրերով միջոցների հետագա տրամադրումը ենթավարկառուներին՝ համաձայն N 1 հավելվածի:
Նշված որոշման 2-րդ կետի համաձայն՝ Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի համակարգում իրականացվող օտարերկրյա պետությունների ու միջազգային վարկատու և դոնոր կազմակերպությունների կողմից Հայաստանի Հանրապետությանը տրամադրվող վարկային և դրամաշնորհային միջոցների հաշվին իրականացվող՝ նշված որոշման N1 և N2 (բացառությամբ 5-րդ կետի) հավելվածներում նշված շարունակական ծրագրերի հետագա իրականացման, մասնավորապես, ծախսերի, ծրագրերի մասին հաշվետվություններ ներկայացնելու և ավարտված ծրագրերի մասին հետագա հաշվետվություններ ներկայացնելու գործառույթները պետք է  իրականացվեն  Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի «Ջրային տնտեսության ծրագրերի իրականացման գրասենյակ» պետական հիմնարկի միջոցով։
2. Ընթացիկ իրավիճակը և խնդիրները`  
ՀՀ կառավարության 2017 թվականի փետրվարի 23-ի N 191-Ա որոշմամբ հաստատված N2 հավելվածի 5-րդ կետով հաստատված ծրագրի ավարտը նախատեսված է 2017 թվականի հունիսի 30-ը, հետևաբար «Ֆրանսիայի Հանրապետության կառավարության «Երևանի ջրամատակարարման և ջրահեռացման բարելավման ծրագիրը» նպատակահարմար է ծրագիրն ավարտել «Համայնքային զարգացման ծրագրերի իրականացման գրասենյակ» պետական հիմնարկի միջոցով:
3. Տվյալ բնագավառում իրականացվող քաղաքականությունը՝ վարկային և դրամաշնորհային ծրագրերի շարունակականության ապահովումը:
4. Կարգավորման նպատակը և բնույթը` «Ֆրանսիայի Հանրապետության կառավարության «Երևանի ջրամատակարարման և ջրահեռացման բարելավման ծրագիրը» իրականացման գործընթացն արդյունավետ կազմակերպելու, ինչպես նաև վարկային ծրագրի հետագա իրականացման, մասնավորապես, ծախսերի, ծրագրերի մասին հաշվետվություններ ներկայացնելու և ավարտված ծրագրերի մասին հետագա հաշվետվություններ ներկայացնելու գործառույթներն իրականացնելու նպատակով:
5. Նախագծի մշակման գործընթացում ներգրավված ինստիտուտները` Նախագիծը մշակվել է Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
6. Ակնկալվող արդյունքը` Որոշման նախագծի ընդունումը հնարավորություն կտա ապահովել վարկային ծրագրի գործուն կազմակերպումը:
ՀՀ ԷԵԲՊՆ ջրային տնտեսության պետական կոմիտե 
